
   

 

 

 

 

 

 

 

ᑭᒃᑯᓕᒫᓄᑦ ᑐᓴᒐᒃᓴᖅ 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 
 

Communications 

ᐊᐃᑉᐸᖃᖕᓂᖕᒧᑦ ᕿᑐᕐᖏᐅᕈᓐᓇᖕᓂᖕᒧᓪᓗ ᖃᓄᐃᙱᑦᑎᐊᖕᓂᖕᒧᑦ ᐅᔾᔨᖅᓱᖕᓂᖕᒧᑦ 

ᐱᓇᓱᐊᕈᓯᐊ 

ᐱᒋᐊᕐᕕᖓ:  ᕕᕝᕗᐊᕆ 13, 2017 

ᐃᓱᓕᕝᕕᐊ:  ᕕᕝᕗᐊᕆ 19, 2017  

ᓄᓇᕗᑦ               60 ᑎᑦᑕᑯᓗᐃᑦ 

 

ᐊᐃᑉᐸᖃᖕᓂᖕᒧᑦ ᕿᑐᕐᖏᐅᕈᓐᓇᖕᓂᖕᒧᓪᓗ ᖃᓄᐃᙱᑦᑎᐊᖕᓂᖕᒧᑦ ᐅᔾᔨᖅᓱᖕᓂᖕᒧᑦ ᐱᓇᓱᐊᕈᓯᐊ ᕕᕝᕗᐊᕆ 12-18−ᖑᕗᖅ. 

ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᓄᓇᕗᒻᒥᐅᓂᑦ ᐃᓱᒪᒋᔭᖃᖁᔨᕗᑦ ᐊᐃᑉᐸᖃᖕᓂᖕᒧᑦ ᖃᓄᐃᙱᑦᑎᐊᖕᓂᖕᒥᑦ ᐃᒪᐃᓕᐅᕐᓗᑎᒃ:  

 

 ᐅᖃᓪᓚᖃᑎᖃᖕᓂᖅ ᐊᐃᑉᐸᕆᔭᒥᑦ ᓇᔾᔨᔾᔭᐃᒃᑯᑎᓂᑦ, ᐊᐃᑉᐸᕇᖕᓂᒃᑯᑦ ᖁᐱᕐᕈᖃᖕᒪᖔᒧᑦ ᖃᐅᔨᓴᖅᑕᐅᓃᑦ,  

ᖁᐱᕐᕆᑦᑕᐃᓕᓃᑦ ᐊᐃᑉᐸᖃᖕᓂᖕᒧᓪᓗ ᐊᖏᖅᓯᒪᓃᑦ. ᐊᖓᔪᖅᑳᕆᔭᑦ ᐸᖅᑭᔨᐅᔪᓪᓗ ᐅᖃᓪᓚᒍᓐᓇᖕᒥᔪᑦ ᓄᑕᖅᑲᓄᑦ 

ᐅᑭᐅᖏᑎᒍᑦ ᓈᒻᒪᒃᑐᓂᑦ ᐊᐃᑉᐸᖃᑦᑎᐊᖕᓂᓕᕆᓂᖕᓂᑦ, ᓲᕐᓗ ᖃᓄᐃᙱᓐᓂᒃᑯᑦ ᐅᓗᕆᐊᓇᖅᑐᒃᑯᓪᓗ 

ᐊᒃᑐᖅᑕᐅᕙᖕᓂᖕᓂᑦ ᐊᐃᑉᐸᕇᑦᑎᐊᖕᓂᖕᓂᓪᓗ.  

 ᐊᑐᕐᓗᑎᒃ ᐊᖑᑎᑦ ᐊᕐᓇᐃᓪᓘᓐᓃᑦ ᐴᖏᓐᓂᑦ ᕿᒍᑎᓄᓪᓘᓐᓃᑦ ᓴᐴᓗᑕᐅᓲᓂᑦ ᓄᓕᐊᖕᓂᐊᕐᑎᓪᓗᒋᑦ. ᐴᑦ ᐊᑐᐃᓐᓇᐅᔪᑦ 

ᐊᑭᖃᕋᑎᒃ ᐋᓐᓂᐊᕕᓕᒫᓂᑦ ᐃᓚᖏᓐᓂᓪᓗ ᐱᙳᐊᕐᕕᖕᓂᑦ, ᐃᓕᓐᓂᐊᕐᕕᖕᓂᑦ, ᓇᖕᒥᓂᖁᑎᒋᔭᐅᔪᓂᒡᓗ ᓄᓇᕗᓕᒫᒥᑦ. 

 

ᐊᑐᖃᑦᑕᕋᓗᐊᕈᕕᑦ ᐴᖕᓂᑦ, ᐃᓱᒪᒋᖃᑦᑕᓪᓗᐊᖕᒥᔭᑦ ᖃᐅᔨᓴᖅᑕᐅᔪᒪᓗᑎᒃ ᖁᐱᕐᕈᖃᙱᒃᑲᓗᐊᕈᕕᑦ ᐃᒪᐃᒃᑯᕕᑦ: 

• ᖃᓄᐃᓐᓂᖃᕈᕕᑦ; 

• ᐊᐃᑉᐸᖃᖅᑳᖕᓇᖅ ᓄᑖᒥᑦ; ᐊᒻᒪᓗ 

• ᑕᖅᑭᑦ ᐱᖓᓱᑕᒫᑦ 6−ᑕᒫᒧᑦ ᐃᒡᕕᑦ, ᐊᐃᑉᐸᐃᓪᓘᓐᓃᑦ, ᑭᓇᑐᐃᓐᓇᒥᑦ ᐊᐃᑉᐸᖃᖃᑦᑕᕈᔅᓯᒃ. 

 

ᓄᓇᕗᒻᒥᑦ, ᐊᐃᑉᐸᖃᖕᓂᖕᒧᑦ ᖁᐱᕐᕆᖃᑦᑕᖕᓃᑦ ᐊᑐᒐᔪᒃᐳᑦ ᓴᐴᓗᑕᖃᙱᓐᓂᖕᒧᑦ ᐊᐃᑉᐸᖃᖅᖢᑎᒃ.  ᖁᐱᕐᕈᐃᑦ ᒃᓚᒥᑎᐊ 

ᖔᓄᕆᐊᓗ ᖁᐱᕐᕆᔭᐅᔾᔪᑕᐅᒐᔪᒃᐳᑦ ᓄᓇᕗᒻᒥᑦ. ᓯᕕᓕᔅᖃᖅᑐᑦ ᐊᒥᓱᙳᖅᐸᓪᓕᐊᓕᖕᒥᔪᑦ 2011−ᓂᓂᑦ.  

 

ᐊᐃᑉᐸᖃᖕᓂᖕᒧᑦ ᖃᓄᐃᙱᑦᑎᐊᖕᓂᑦ ᐱᒻᒪᕆᐅᕗᖅ ᓇᐅᒃᑯᓕᒫᖅ ᖃᓄᐃᙱᑦᑎᐊᖕᓂᖕᒧᑦ.  ᐊᐱᖅᑯᑎᖃᕈᕕᑦ, 

ᐃᓱᒫᓘᑎᖃᕈᕕᓪᓘᓐᓃᑦ ᐃᓱᒪᔮᕈᒪᓇᒡᓘᓐᓃᑦ, ᐋᓐᓂᐊᓯᐅᑎᓯ ᐊᐱᖅᓱᕐᓗᒍ ᐅᖃᐅᔾᔪᖅᑕᐅᔪᓐᓇᖁᓪᓗᑎᑦ.  

 

ᑐᑭᓯᒋᐊᕈᒪᒍᕕᑦ ᐃᑲᔪᖅᑕᐅᔪᒪᒍᕕᓪᓘᓐᓃᑦ ᐅᖃᐅᓯᖃᓪᓚᐅᓯᕆᔭᕆᐊᒃᓴᖅ ᐊᐃᑉᐸᕇᖕᓂᖕᒧᑦ ᖃᓄᐃᙱᑦᑎᐊᖕᓂᖅ, ᓄᓇᕗᑦ 

ᒐᕙᒪᒃᑯᖏᑦᑕ ᐊᐃᑉᐸᕇᖕᓂᖕᒧᑦ ᖃᓄᐃᙱᑦᑎᐊᖕᓂᖕᒧᑦ ᐃᑭᐊᖅᑭᕕᐊᓄᐊᕐᓗᑎᑦ, ᐃᒻᒥᓂᒃ ᐃᑉᐱᒋᑦᑎᐊᖅᐳᖓ, ᐅᕗᖓ 

www.irespectmyself.ca ᐋᓐᓂᐊᕕᔅᓯᓐᓄᙵᐅᓗᑎᓘᓐᓃᑦ ᐃᖃᓗᖕᓂᓪᓘᓐᓃᑦ ᐅᖁᒪᐃᓐᓂᕐᓂᐊᕐᕕᐊᓄᑦ.  

 

### 

 
ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ: 

ᓇᐃᑏᓐ ᐴᑎ  

ᐊᐅᓚᑦᑎᔨᐅᑲᐃᓐᓇᖅᑐᖅ ᑐᓴᐅᒪᔪᓕᕆᓂᖕᒧᑦ 

ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ 

867-975-5712 

npurdy@gov.nu.ca 

http://www.irespectmyself.ca/
mailto:npurdy@gov.nu.ca

